
CAZIN

Proslava Nove godine mogla završiti kobno: Zalutali metak završio u dnevnom
boravku
Policija je na terenu i obavlja uviđaj, srećom niko nije povrijeđen, kaže Beganović

E. M.
prije 1 dan

Rupa od metka na prozoru

FOTO: FACEBOOK

Tokom proslave Nove godine u Cazinu se dogodio incident koji je mogao završiti kobno.

Srećom, niko nije povrijeđen.

Na Maloj Lisi u Cazinu "zalutali" metak završio je u dnevnom boravku, ali srećom u tom
trenutku niko se nije nalazio u toj prostoriji.

 Armin Ćatić je objavio to na svom Facebook pro�lu i apelirao na sve da se prestane sa

ovakvom praksom.

- Sinoć u 00.00 zbog nesvjesne osobe, u toku pucanja metak je zalutao kroz nas prozor,
prošao nam kroz dnevni boravak. Zbog budala mogli smo da izgubimo život. Ne koristite

vatreno oružje za slavlja. Ne pucajte po nebesima. Zbog nekog slavlja neko je mogao tragično
da završi. To se ne smije dešavati. Molim nadležne da pokušaju uhvatiti počinioca i da ga

sankcionišu, jer sutra zbog tog nesvjesnog slavlja neko će drugi nastradati. Sramota - napisao
je Ćatić na Facebooku.

Kako nam je rekao potparol MUP-a Unsko-sanskog kantona Adnan Beganović, u toku je uviđaj.

- Upotrebom vatrenog oružja, najvjerovatnije pištolja, iz nepoznatog pravca, metak je probio

staklo na kući, te je došlo do oštećenja. Metak je završio u zidu. Policija je na terenu i obavlja
uviđaj  - kazao je Beganović za portal "Avaza".

